
  
  

मंदिर प्रतिष्ठापन से पहले छत्तीसगढ़ के मुख्यमंत्री ने अयोध्या के लिये 'राम रथ' को हरी
झंडी दिखाई

चर्चा में क्यों?
राम मंदिर उद्घाटन से पहले, छत्तीसगढ़ के मुख्यमंत्री विष्णु देव साई और उप मुख्यमंत्री विजय शर्मा ने अयोध्या के लिये 'राम रथ' को हरी झंडी दिखाई।

मुख्य बिंदु:
उन्होंने हस्तलिखित 'जय श्री राम' संदेश भी भेजे, जो अयोध्या जाने वाले रथ में रखे गए।
रायपुर कॉन्वेंट स्कूल के विद्यार्थियों ने भी अपने संदेश ड्रॉप बॉक्स में डालकर योगदान दिया।
रथ पूरे राज्य में घुमा और निवासियों से संदेश तथा शुभकामनाए ँएकत्र की।

// 

राम मंदिर का परिचय
अयोध्या राम मंदिर का लेआउट:

मंदिर 20-20 फुट ऊँची तीन मंज़िलों पर बना है, जिनमें कुल 392 खंभे और 44 दरवाज़े हैं।
निर्माण में मकराना संगमरमर एवं गुलाबी बलुआ पत्थर, ग्रेनाइट पत्थर और रंगीन संगमरमर का उपयोग किया गया है।
मंदिर की नींव रोलर-कॉम्पैक्ट कंक्रीट की 14 मीटर मोटी परत से बनी है और ज़मीन की नमी से बचाने के लिये 21 फुट ऊँचा ग्रेनाइट प्लिंथ
लगाया गया है।
निर्माण में कहीं भी लोहे का प्रयोग नहीं किया गया है।

मंदिर की स्थापत्य शैली गर्भगृह, मंडप (हॉल) और मंदिरों के साथ नागर शैली है।
परिसर के प्रत्येक कोना सूर्य, भगवती, गणेश, शिव को समर्पित होगा। उत्तरी और दक्षिणी भुजाओं पर क्रमशः अन्नपूर्णा तथा हनुमान जी के मंदिर
बनाए जाएँगे।
महर्षि वाल्मिकी, वशिष्ठ, विश्वामित्र, अगस्त्य, निषाद राज, शबरी आदि के मंदिर भी प्रस्तावित हैं।

